
Latoś nasza GieKSa fajeruje sześćdziesiōn-
ty gyburstag, nale po jakymu niy mieliby 
my posznupać we gyszichcie klubōw, kere 
były jejij protoplastami? Dyć mōmy do 
tego wiynksze prawo niż inksze uwożane 
kluby, kere fest „naciōngajōm” data swoji-
go powstanio. Trzecigo maja 1920 roku 
chorzowski Ruch zagroł swōj piyrszy szpil 
ze Orłym Wełnowiec. Tyn som Orzeł sztyr-
dziści lot niyskorzyj skuplowoł sie ze Rapi-
dym, kery powstoł we 1954, a we 1968 przi-
szło ku fuzyji GKS z Dębym, kery powstoł 
we 1922, chocioż jego działacze spōminali 
ô tradycyji niymieckigo SC Eiche Domb, 
sztartniyntego we 1912. Eli dodōmy jesz-
cze, co we 1965 do wielosekcyjnego Gōrni-
czego Klubu Sportowego przyjynli tyż KS 
06 Kleofas Katowice (kery ôd 27.05.1965 
mianowoł sie GKS Zołynże), sztartniynty 
23 sierpnia 1906 (wtynczos mianowoł sie 
Sportverein Zalenze, a po powstaniach 
przemianowali go na KS 06 Załęże), to je 
klar, co gyszichta klubu ze Katowic siyngo 
poczōntkōw XX storoczo.

Nale we Katowicach niy naciōngali gyszichty i za ofi-
cjalno data przijynli ta, kej richtiś sztartli Górniczy Klub 
Sportowy. Beztōż idzie pedzieć, co wszysko napoczło 
sie na podzim 1963, kej trefiōł sie komityt założycieli: 
Karol Fabris, Zdzisław Kuc, Jan Leś, Kazimierz Mielcza-
rek, Wacław Bogacki, Stefan Barski, Jerzy Gansty, Ta-
deusz Kurek, Jerzy Przemiosło, Sławomir Peszkowski, 
Alojzy Różański, Adolf Skowron, Jan Waniek, Antoni 
Wyrobiec, Tadeusz Saratowicz, Donald Pytlik. 

Piōntego listopada 1963 we Sali Kolumnowyj 
Zwiōnzkōw Zawodowych prziszło ku trefowi reprezyn-
tantōw klubōw szportowych: Górnik 20 Katowice, TKS 
Rapid-Orzeł Wełnowiec, KS Koszutka Katowice, Kato-
wicki Klub Łyżwiarski, Katowicki Klub Sportowy Górnik, 
Górniczy Klub Żeglarski Szkwał nale tyż i trzidziestu 
dwōch instytucyji i werkōw. Coby uwożać na rozwōj 
bergmońskigo szportu we Katowicach i mieć w zocy 
poparcie Ministerstwa Gōrnictwa i Energetyki, Ko-
mitytu Miejskigo PZPR we Katowicach i Zarzōndu 
Głōwnego Zwiōnzku Zawodowego Gōrnikōw, repre-
zyntanty prziszli ku sztartniynciu klubu szportowego, 
kery mianuje sie Górniczy Klub Sportowy Katowice, 
wtynczos kōnsztatowali jego sztatut i przyjynli złoto-

-zielono-czorne farby, zaś godło mioł jednake choby 
miasto Katowice. Klub miōł być fōndowany bez zało-
życieli, ze dobrowolnych skłodek kożdego bergmona. 
Decyzyjo uprawomocniyła sie 27 lutego 1964 roku.

Pyrszymi zarzōndcami klubu byli:
Prezydium zarzōndu: Prezes – mgr inż. Karol Fabris, I wicepre-
zes – inż. Jan Leś, wiceprezes ds. sportowych – inż Wacław 
Bogacki, wiceprezes ds. finansowych – mgr Ryszard Orłowski, 
wiceprezes ds. inwestycji – inż. Henryk Kotulski, wiceprezes 
ds. organizacji – mgr Tadeusz Saratowicz, sekretarz – Jan Wa-
niek, członek – Antoni Wyrobiec, członek – inż. Jan Chmielnik, 
członkowie zarządu: inż. Artur Bałdy, Jerzy Barczyk, mgr inż. 
Edward Czyż, mgr Seweryn Dybula, dr Marek Grabania, Ry-
szard Hibner, mgr Józef Kaszper, mgr inż. Leon Kindla, Wie-
sław Kosacki, mgr inż. Tadeusz Lasek, inż. Marian Lesiecki 
(Lisiecki), mgr inż. Ludwik Peist, inż. Sławomir Peszkowski, 
inż. Jerzy Przeniosło. Komisyjo rewizyjno: Ludwik Garba-
czom, Aleksander Julczewski, mgr inż. Emil Jureczko, inż. 
Franciszek Kóska, mgr Czesław Ludyga, Aleksander Szade, 
Emil Szreter. Sąd koleżeński: dr Marek Grabania, mgr inż. 
Leon Kindla, mgr inż. Tadeusz Lasek. 

Sztarniyncie wielosekcyjnego GKS, kery mioł być wizytkar-
tōm Katowic, to było choby ciepniyncie wyzwanio nojsrog-
szym polskim klubōm. Cuzamyn we złoto-zielono-czornych 
farbach sztartowali szportowce ze aże piytnostu sekcyji 
(fusbal, handbal, wolejbal, hokej, pływaniy, szyrmierka, za-
pasy, tynis, ping-pong, sonki, skije, szlyndzuchy, szachy, boks 
i  żeglarstwo). Bez te wszyske lata GKS wychowoł sztyrdziystu 
sztyrech olimpijczykōw, kere szafnyli piynć medalōw latowyj 
Olimpiady, a szportowce, kere reprezyntowali katowicki klub 
szafnyli cuzamyn wiyncyj niż piynćset medali olimpijskich, 
Mistrzostw Świata, Europy i Polski. Pōł z tego szafnyli zapa-
śniki, kerych sekcyjo była nojsrogszo. Mogymy sie tyż asić 
naszymi hokejorzami, piyrwyj nale terozki zaś, kere szafnyli 
ôziym razy Majstra Polski i wychowali mocka reprezyntantōw. 
Trocha ze zadku byli fusbalorze GieKSy, nale yntliś ôni tyż po-
kozali sie wiynkszym sōmsiadōm i we latach ôziymdziesiōn-
tych i dziewiynćdziesiōntych rzōndzili we polskij lidze.  

Manszaft GKS Katowice we swojim piyrszym sezonie we ekstraklasie.
We wiyrchnij raji stojōm ôd lewyj do prawyj:  Hubert Müller, Eryk Anczok, Zygmunt Szmidt, Andrzej Strzelczyk, Gerard Rother.

We dolnyj raji czympiōm ôd lewyj: Stanisław Minol, Andrzej Gajewski, Piotr Czaja, Jan Piecyk, Józef Morcińczyk i Jerzy Geszlecht

Za tyn czos GieKSa erbła tyż mocka kibicōw, kerym rozcho-
dziło sie ino ô nia, chocioż naôbkoło było mocka inkszych 
klubōw. Niyskorzyj zmiarkowali my, co ta nojważniyjszo siyła 
wyretowała nasz klub we nojciynższym ôkresie. Ino richtiś 
sroge kluby mogōm pochwolić sie takimi ôddanymi fanami. 
Werci sie ô tym pamiyntać, dyć szport bez kibicōw niy mo 
wiynkszego cweku.

Napoczyncie
27 lutego 1964 roku uprawomocniyła sie decyzyjo z 5 listo-
pada 1963 roku ô skuplowaniu piynciu katowickich klubōw 
i sztartniynciu GKS „Katowice”. Beztōż na jor we drugij lidze 
miast Rapidu-Orła Wełnowiec zagroł już GKS. Piyrszy szpil 
zagrali 8 marca 1964 na szpilplacu Gōrnika Świyntochłowice, 
kaj we ćwiyrćfinale Pucharu Polski wygrali ze Wyzwolyniym 
Chorzōw aże sześć do zera, a piyrszego historycznego tora 
strzylił Hubert Miller (Müller). Manszaft ze Bukowyj to była 
richtiś rewelacyjo Pucharu, kaj doszli aże do pōłfinału, wtyn-
czos lepszo ôkozała sie fest mocno bytomsko Polonia.

29 marca manszaft, kaj za trynera robiōł legyndarny Jorg Ni-
kiel, zagrała piyrszy szpil ligowy. Wtynczos cōłko liga lynkała 
sie katowickigo angrajfu, nojlepszego we drugij lidze, ze gy-
nialnym Zygmuntym Szmidtym.

Angrajfu GieKSy boł sie kożdy torman, ino Wisła Krakōw po-
radziyła nos sztopnōnć, beztōż siedymnostego czyrwca 1965 
nasi fusbalorze wysztajgowali sie do piyrszyj ligi. Co wiyncyj, 
dziesiynć dni niyskorzyj we ôstatnim szpilu Zygmunt Szmidt, 
kery strzylił trzidziści torōw we trzidziystu szpilach, szafnoł 
korona krōla strzylcōw.  

Piyrszy roz  
we piyrszyj lidze
Rozfechtowano GieKSa 8 siyrpnia 1965 zagrała piyr-
szy szpil we ekstraklasie, jako gospodorz na Sztadio-
nie Ślōnskim wele 30 tysiyncy kibicōw, kaj przegrała 
ino 2:3 ze nojlepszym wtynczos manszaftym we Pol-
sce, majstrym Polski – Gōrnikiym Zobrze. Postrzodku 
nojlepszych polskich manszaftōw fusbalorze ze Ka-
towic poradziyli sie blank dobrze, kożdy ich chwolił. 
Doł na nich pozōr tyż selekcjonyr Ryszard Koncewicz, 
kery powołoł Zygmunta Szmidta, piyrszego fusbalo-
rza GieKSy, do reprezyntacyje, kero 5 stycznia 1966 
zrymisowała we Liverpoolu z Anglikami, kere niysko-
rzyj szafnyli weltmajstra.

Nastympny sezon 1966/67 bōł jeszcze lepszy i mało-
wiela chybło, a GieKSa, dziepiyro dwa lata staro, szaf-
nyła by już terozki swoje piyrsze sukcesy. We ôstatnim 
szpiltagu manszaft Jorga Nikiela groł przi Bukowyj 
ze chorzowskim Ruchym ô brōnzowy medal. Niys-
tety przegrali my 0:1. We pōłfinale Pucharu przegrali 
my tyż 0:1 ze Wisłōm Krakōw, żol, bo we finale gra-
liby my ze trziecioligowym Rakowym Czynstochowa. 
Beztōż na piyrszy finał kibice we Katowicach musieli 
jeszcze poczkać aże ôziymnoście lot, a na piyrszy me-
dal jeszcze dwa roki dłużyj.

Spinōmy sie na wiyrch
Cōłke szczynście, co kryzys poradzili my sztopnōnć a nowy mody manszaft ze fusbalorzami, kere niysko-
rzyj trefiōm do reprezyntacyje, trynowany bez byłego kapitana GieKSy Jorga Nowoka, bez cōłki sezon 
1981/82 trzimoł sie wiyrchu tabele, coby na piynć szpiltagōw do końca szafnōnć lidera i już go niy ôd-
dać. Kej już wysztajgowali sie nazod do ekstraklasy, fusbalorze GieKSy ôstali tam bez siedymnoście lot, 
a za tyn czos szafnyli swoje nojwożniyjsze sukcesy. Po dwōch latach zaś mogli szpilać ze nojlepszymi pol-
skimi manszaftami, nafolowanymi reprezyntantami Polski ze Mundialu we Hiszpanii. Manszaft ze Bukowyj 
napoczōn sezon richtiś piyknie. Po szpilach ze Legiōm, Ruchym, Szombiyrkami i Gōrnikiym GieKSa była 
na trzecim placu, ino pōnkt za liderym. Wtynczos przegrali trzi szpile i bez cōłki podzim już szpilali durś 

„we krotka”. Na jor pora szpilōw wygrali, pora przegrali, nale utrzimali sie we lidze. Mocka GieKSa chwolili, 
a na naszych fusbalorzy doł tyż pozōr selekcjonyr trzecigo manszaftu na świecie, Antoni Piechniczek, kery 
w maju 1983 doł zadebiutować Jorgowi Wijasowi, a rok niyskorzyj Janowi Furtokowi. We grudniu 1984 

„Jasiu”, jako piyrszy fusbalorz we naszych gyszichcie, ôstoł ôbrany bez „Piłka Nożno” Odkryciem Roku. Bez 
niymocnego „Jasia” i „Larego”, kerego po sezonie 1982/83 skludziōł do sia Widzew, latym 1984 we swojim 
czwortym i ôstatnim sztarcie we Pucharze Intertoto GieKSa wygrała swoja grupa, a niyoficjalnym krōlym 
strzelcōw ôstoł Marek Biegun, kery pōłtora roku niyskorzyj bydzie nastympnym fusbalorzym GieKSy, kery 
trefi do reprezyntacyje.

Rozwōj fusbalowyj sekcyji dało sie ôboczyć niy ino na szpilplacu. Pomiynioł sie tyż sztadion, kaj 
we drugij połowie 1984 roku napoczli stowiać legyndarny „Blaszok”. Dziewiytnostego kwiytnia 1984 
Rada Miejsko uznała, co GieKSa je Klubym Miasta.

Manszaft zebroł szprymy a 26 czerwca 1985 roku piyrszy roz doszoł do finału Pucharu Polski. Niystety 
we Warszawie przegrali my po elwrach ze Widzewym, dlo kerego to bōł ôstatni srogi sukces we piyrszyj 
dekadzie sukcesōw. Na jejich plac miała terozki dran prziś GieKSa.   

Stracono DEKADA
Żodyn by niy prziszōł ku tymu, co niy bydzie nos 
we piyrszyj lidze aże siedym lot. Kożdy chcioł, coby 
my wysztajgowali sie nazod jak nojgibcij. Niy pora-
dziyli my, chocioż dwa razy byli my fest blisko. Kej 
sezon 1972/73 prziszōł ku końcowi, we barażach 
trefiyli my sie ze Poloniōm Bytom i po rymisie 0:0 
we Bytomiu przegrali my 0:1 na Bukowyj. Dwa lata 
niyskorzyj zaś my straciyli awans na som koniec, 
kej niy dościgli my Stali Rzeszōw, kero przōdzij 
wygrała Puchar Polski. Nale do trzech razy sztuka. 
We sezonie 1977/78 tryner Andrzej Gajewski zbaj-
stlowoł manszaft, kery zdominowoł grupa połe-
dniowo i sztajgowoł sie do piyrszyj ligi, a Ojgyn 
Pluta strzylił ôziymnoście torōw i szafnōł krōla 
strzylcōw drugij ligi. Zdowało sie, co we Katowi-
cach zaś bydzie mocny manszaft, tym barzij, co 

„Złoto” DEKADA
Nojlepszy ôkres GieKSy napoczōn sie ôd sezonu 1985/86. Manszaft kludzōny 
bez trynera Alojza Łyski zajōn nojwyższy dotychczos bo piōnty plac, a Jasiu 
Furtok ôstoł wicekrōlym strzylcōw. Nale nojważniyjszy bōł finał Pucharu Pol-
ski, kaj piyrszego maja 1986 wele bezma 60 tysiyncy kibicōw GKS roztrzaskoł 
epnego Gōrnika Zobrze aże sztyry do jednego. Tyn szpil przeszoł do legyndy 
polskigo fusbalu i stoł sie nojważniyjszym momyntym we gyszichcie naszyj 
fusbalowyj sekcyje. Jasiu Furtok, kery wtynczos strzylił trzi tory, 16 czyrwca 
1986 roku, jako piyrszy fusbalorz GieKSy, zagroł na Mundialu.

Na bezrok GieKSa pokozała, co przi trynerze Alojzie Łysce niy wygrali Pu-
charu bez cufal. GieKSa grała nojpiykniyjszy fusbal we cōłkij lidze a uwo-
żanego trio Furtok-Koniarek-Kubisztal boł sie kożdy torman. Styknie 
pedzieć, co Jasiu drugi roz ze raje szafnoł wicekrōla strzylcōw, a „Koniar” 
bōł trzeci. Przidajne dlo GieKSy ôkozało sie nowe prawidło, dziynki ke-
remu tyn, fto wygrywoł wiyncyj niż dwoma torami, dostowoł pōnkt wiyn-
cyj. Beztōż GieKSa zebrała aże sześć pōnktōw wiyncyj i piyrszy roz grała 
ô majstra. Narozki fusbalorze Alojza Łyski (piyrszy tryner GieKSy wybrany 
Trynerym Roku) zagroziyli Gōrnikowi Zobrze, kery szoł po trzecigo maj-
stra ze raje, nale yntliś, po wygraniu ze Ślōnskiym Wrocław na Sztadionie 
Ślōnskim 21 czyrwca 1987 roku, zajynli – piyrszy roz – trzeci plac.

Trocha żol było tyż piyrszego ôd szesnostu lot wystympu we europejskich 
pucharach, kaj GieKSa letko wyeliminowała Fram Reykjavik, a wtynczos – 
we piyrszym szpilu drugij rundy PEZP – ciepli na kolana Sion, coby yntliś 
dać im sie podźwignōnć. Beztōż straciyli srogo szansa, coby dōnść do 
ćwiyrćfinału. Niy poradziyli tyż ôbronić Pucharu Polski, we trzecim finale 
ze raje gynau choby dwa roki do zadku przegrali po elwrach ze Ślōnskiym, 
kery mioł wtynczos nojlepszo drugo linia we Polsce. Niyspodzianie ro-
bota straciōł Alojz Łysko, za kerego prziszoł Władysław Żmuda.

Tryner, kery sztyry roki przōdzij zakludziōł Widzewa do pōłfinału Pucharu 
Europy, mioł z poczōntku blank ciynżko. Manszaft potraciōł swōj ôfensywny 
styl i na podzim bōł dziepiyro czworty, fōrt daleko za Gōrnikiym. Na szczyn-
ście na jor GieKSa napoczła grać lepiij, ôsobliwie na Bukowyj, kaj wtynczos 
ôtwarli nojbarzij moderno głōwno trybuna we cōłkij Polsce. Wygrywała 
szpil za szpilym, bez cōłko runda u siebie straciyli ino pōnkt i dwa tory. Sty-
kło to, coby piyrszy roz siyngnōnć po wicemajstra sezonu 1987/88.

Kej napoczynoł sie nowy sezon, kożdy godoł, co GKS bydzie groł ô maj-
stra. Zdowało sie, co yntliś ścignie Gōrnika i bez pora lot bydzie rzōndzić 
we lidze. GieKSa zdowała sie nojmocniyjszo ôrganizacyjnie we cōłkij 
swojij gyszichcie. Budowoł sie nojbarzij moderny sztadion we Polsce, do 
tego kupili my napadziorza Krzysztofa Walczaka (krōl strzylcōw drugij 
ligi) i fest drogigo Andrzeja Rudego ze Ślōnska. Niy ma sie co dziwować, 
co na kożdym szpilu była tulma norodu. GieKSa gibko wysztajgowała 
sie na lidera, dali na nich tyż pozōr rywale ze Glasgow, z kerymi trefiyli 
sie we europejskich pucharach. Wiyncyj niż sztyrdziści jedyn tysiyncy 
kibicōw na Ibrox Park dziwowało sie, kej duet Furtok-Kubisztal sztero-
woł jejich ôbrona i ino bez cufal Rangers niy przegrali ze mało znanymi 
fusbalorzami ze Polski. Po szpilu Szkoty uznali, co GieKSa to bōł nojlep-
szy manszaft zza „Żeloznyj Gardiny”, kery u nich groł. Niystety, to ône 
awansowali, chocioż rewanż na Ślōnskim, na kery prziszło 35 tysiyncy 
norodu, napoczōn sie idyalnie dlo nos. Po szpilu zdowało sie, co śniki 
ô wielgij GieKSie pōdzie wrazić miyndzy bojki bo weg poszły dwie 
gwiozdy: Jasiu Furtok do HSV Hamburg, a Rudy pitnoł do Rajchu. Zouwi-
zou, na podzim GieKSa i tak była wiceliderym. Na jor wiodło jij sie rozto-
majcie. Napoczli dobrze, wtynczos prziszła dychawica, zdowało sie, co 
niy ma szans na majstra, nale niyskorzyj wygrali pora szpilōw i zdowało 
sie, co zaś sōm my fertiś. Niystety na som kōniec fajtli my sie pora razy 
i majstra zrobiōł Ruch, a nom ôstoł drugi strzybny medal ze raje. 

Chocioż GieKSa broniyła wicemajstra, na poczōntku sezonu 1989/90 żodyn 
niy widzioł w nos faworyta, beztōż co manszaft fest sie pomiynioł. Niy grali 
mu już tak piyknie, nale za to skutecznie i yntliś piyrszy roz wygrali my runda 
podzimowo. Niystety po przegranych szpilach ze Rovaniemi we Pucharze 
UEFA prezes Dziurowicz wyciepoł Żmudy i beztōż na jor manszaft kludzony 
bez jego asystynta Jerzego Michajłowa doł sie wyścignōnć rywalōm. Orest 
Lenczyk ôpanowoł kryzys i eli na sztyry szpiltagi do kōńca GieKSa wygrałaby 
ze ciynkim Zagłymbiym ze Altrajchu, na zicher szafnyła by majstra. Niystety, 
yntliś zaś ino trzeci plac dwa pōnkty za Lechym. Żol, tym barzij, co przegrali 
my tyż czworty finał Pucharu Polski, 0:2 ze Legiōm.

Zdowało sie co na bezrok bydzie jeszcze ciynżyj, nale na podzim żodyn niy 
umioł sie dać rady ze manszaftym Oresta Lenczyka, kerego tyż, gynau choby 
Alojza Łyski, wybrali na Trynera Roku. GieKSa przegrała ino roz i drugi roz 
ze raje wygrała runda podzimowo. Doł na to pozōr selekcjonyr Strejlau, kery 
na szpil z Grekami we Wolos powołoł aże sztyrych naszych fusbalorzy: Ro-
mana Szewczyka, Janusza Nawrockigo, Andrzeja Lesiaka i Dariusza Grzesika. 
Niy ma sie co dziwować, co nowy rok we Katowicach napoczli my fest rade 
i kożdy bōł zicher, co niy powtōrzymy tych samych felerōw co łōńskigo roku. 
Niystey na jor zaś my rozczarowali, straciyli szanse na majstra, a za Oresta 
Lenczyka prziszoł nazod dran Alojz Łysko, kerymu durś przoli kibice. Chocioż 
piyrszy roz ôd piynciu lot niy wygrali my żodnego medalu, to 23 czyrwca 
1991 roku we Piotrkowie GieKSa drugi roz wygrała Puchar Polski, po 1:0 ze Le-
giōm we finale. Niyskorzyj 23 lipca we Włocławku po elwrach wygrała tyż 
z majstrym Zagłymbiym Lubin i zdobyła piyrszy Superpuchar.

We nastympnych sezonach GieKSa niy grała ô me-
dale nale ugrōntowała swoja pozycjo, już wtynczos 
mocka kibicōw łaziyło na szpile przi Bukowyj, niy 
roz wiyncyj niż komplet (dwajścia tysiyncy norodu). 
Ftedy ôwdy to GieKSa decydowała, fto robiōł maj-
stra, kej ôdbiyrali pōnkty manszaftom choby Gōrnik 
abo Legia. Trza tyż pedzieć, co we sezonie 1968/69 
GieKSa, skuli rymontu szpilplacu przi Bykowyj, szpi-
lała na Siymianowiczance i na Sztadionie Ślōnskim, 
kaj siedymnostego maja 1969 roku na szpil ze Gōr-
nikiym prziszło wiyncyj niż 60 tysiyncy norodu.

Bez piynć lot we ekstraklasie fusbalowo GieKSa 
doczkała sie aże trzech reprezyntantōw: Zygmunta 
Szmidta, Jana Wrażego i Pyjtra Czaje; epne ôsiōn-
gniyncie, kej spōmnymy sie jak srogich fusbalorzy 
mieli my wtynczos we Polsce. Dały na to pozōr noj-
wiynksze manszafty, Wraży i Czaja wykludziyli sie 
do Gōrnika i Ruchu, a Szmidt wykludziōł sie do ho-
lenderskigo AZ Alkmaar.

Chocioż straciyli nojlepszych fusbalorzy, małowiela 
chybło, a GieKSa we swojim debiucie we europej-
skich pucharach wyciepałaby uwożano FC Barcelona. 
Co sie wyrobiało 23 września na Camp Nou, ô tym 
ôzprowiajōm terozki legyndy. 70 tysiyncy kibicōw 
Barcy było zdziwowanych, co to za manszaft wy-
grywo z nimi 2:0 do przerwy. Maszketnie, we lidze 
GieKSa niy grała już aże tak dobrze, i spadła z nij 
po rymisie 0:0 ze Gwardiōm Warszawa.  

już przōdzij była godka ô nowym sztadionie miast 
sztadionu Gwardii wele ulicy Kościuszki, kery ôd-
pedziołby na ambicyje klubu. Wtynczos do klubu 
prziszoł Marian Dziurowicz, kery robiōł za wicepre-
zesa, ôdpedzialnego za fusbal.

Gynau jednako choby za piyrszym razym, terozki 
tyż fusbalorze beniaminka piyknie sie poradziyli 
we ekstraklasie. Bez cōłki sezon Katowice trzimały 
sie fōrt daleko ôde strefy spadowanio i na koniyc 
szafnyli ōsmy plac. Niystety, na bezrok zaś nazod 
ślecieli ze ekstraklasy, gorzyj, bo skuli niykerych 
fusbalorzy. Boli my sie, co to możno bydzie koniec 
klubu, niykerzy kibice przeciepali sie na inksze 
manszafty, a gruba „Staszic” sztopła fōndować na-
szych fusbalorzy.  

Niy ma sie co dziwować, że zaś mieli my nadzieje na majstra. Kożdy chwolił 
naszych fusbalorzy. Janusz Jojko pokozoł, co to je fest dobry torman, Ro-
man Szewczyk i Andrzej Lesiak trzimali cōłko ôbrona, piyknie rozwijoł sie 
Piotr Świerczewski, kery 8 siyrpnia 1992 szafnoł strzybny medal na olim-
piadzie we Barcelonie. Nale nojwiyncyj godki było ô katowickim Gruzinie. 
Guija Gouruli caubrowoł choby Brazylianer i bōł nojwiynkszōm gwiozdōm 
polskij ligi. Niystety szpilali my we krotka, beztōż jeszcze jedyn wicemajster 
to bōł i tak sukces. Nale Łysko zaś straciōł robota, chocioż broniyli go kibice. 
Za niego prziszoł za trynera dran piyrszy auslynder. Bōł to Austryjok Adolf 
Blutsch nale idyjo ze wziynciym go niy była nojlepszo, manszaft zajōn ino 
ōsmy plac i bōł to nojgorszy wynik ôd ôśmiu lot. Nale trzeba tyż pedzieć, 
co piyrszy roz ôd downa my sie ôsłabili, zagranica wykludziyli sie nojlepsze 
strzylce: Krzysztof Walczak i Guija Gouruli, nale i tyż Andrzej Lesiak. Szło 
to ôboczyć choby skuli tego, co nojlepszym strzylcym bōł kapitan repre-
zyntacyje, sztoper Roman Szewczyk, kerego lagōw ze rzutōw wolnych boł 
sie kożdy torman. Cōłke szczynście co we zimie skludziyli my na Bukowo 

„krōla Radzionkowa” – trzidziści dwa lata starego Mariana Janoszki i to ôn 
wziōn na siebie strzylaniy torōw, a kożdy chwolił jego „kepki”. I to prawie 

„Ecik” strzylił tora na 1:1 we finale Pucharu Polski na Sztadionie Ślōnskim, 
kej GieKSa wygrała po elwrach ze „rezerwami” chorzowskigo Ruchu i zdo-
była trzeci Puchar. Janusz Jojko wygroł tyż klasyfikacyjo „Złotych Butōw” 
na nojlepszego fusbalorza ekstraklasy.

Chocioż zdobyli my Puchar, to za Blutscha i tak prziszoł dran jego asystynt 
Pyjter Piekarczyk, kery prawie „hangnōł szczewiki na hoku”. Sezon 1993/94 
napoczli my beztōż trocha niypewnie. Piyrszy roz ôd downa żodyn niy godoł 
ô GieKSie choby ô faworycie, skiż tego, co sprzedali my Romana Szewczyka 
i Piotra Świerczewskiego, na ich plac prziszoł już na podzim inkszy reprezyn-
tant Kazimierz Węgrzyn. 

Na poczōntku zdowało sie, co to bydzie nojgorszy sezon ôd hań downa. Nale 
synki poradziyły sie ôtuchnōnć, beztōż ino minimalnie przegrali my ze uwo-
żanōm Benficōm. „Adlery” ze Lizbony niy ôdpadły po szpilach z nami ino skuli 
szczynścio i syndziego. Manszaft napoczōn trufać we siebie i synki ôd Piekar-
czyka zaczli cōłko raja niy przegranych szpilōw, coby zaś grać ô majstra. Eli 
na pora szpiltagōw do kōńca niy potraciyli by my pōnktōw ze Wisłōm Krakōw 
i Stalōm Stalowo Wola, to na zicher by my to szafnyli. Do majstra Legii chy-
bło nom ino pōnkta! Tak blisko kole majstra jeszcze my niy byli. Yntliś zaś ino 
czworty roz byli my wicemajstrym.

Po udanym sezonie kożdy filowoł na prziszłość optymistycznie. We lato sklu-
dziyli my nowych fusbalorzy i zdowało sie, co sōm my fertiś na majstra. Na po-
dzim wyszrōbowali my rekord – trzidziści szpilōw ze raje bez przegranego. 
Nale wożniejsze ôd dobryj gry we lidze było to jak grali my we europejskich 
pucharach. Piyrszy roz przeszli my aże trzech rywali, a szpile ze Arisym Salo-
niki a ôsobliwie ze Girondins Bordeaux to już je gyszichta polskigo fusbalu. Kej 
ôziymnostego paździyrnika GieKSa wygrała ze sztyrokrotnymi francuskimi 

Na ruczbanie
Kej trzecigo lipca 1995 roku, Mariana Dziurowicza wybrali na 
prezesa PZPN, niykere wajali co terozki napocznie sie domi-
nacyjo GieKSy. Nale było na ôpach i bez „Magnata” napoczły 
sie ciynżke czasy. GieKSa była coroz to słabszo ôrganizacyj-
nie, aże niykere fusbalorze napoczli szukać dlo sia nowyj 
roboty. Sezon 1995/96, zaś kludzono bez Orest Lenczyka, 
GieKSa napoczła ôszkliwie, we swojim dziesiōntym z raje 
sztarcie we europejskich pucharach przegrali z Araratym 
Erewań po elwrach. Egal, co 2 września we Rzeszowie wy-
grali drugi roz Superpuchar. Kej trzecioligowo Arka Gdy-
nia wyciepała nos ze Pucharu Polski, za Lenczyka prziszoł 
za trynera Adam Musiał, nale niywiela to pomiyniało, cho-
cioż nazod prziszoł Jasiu Furtok. Wtynczos Dziurowicz mu-
sioł ôdprosić trynera Piekarczyka i na jor „Orzech” ôpanowoł 
kryzys i we sezonie 1996/97 manszaft zaś wysztajgowoł sie 
na wiyrch tabele. Kej zdowało sie, co awansujymy nazod do 
europejskich pucharōw, napoczły sie wyrobiać maszketne 
rzeczy. Przegrali my sztyry ôstatnie szpile i wyścigła nos 
Odra Wodzisław, kero hopła do pucharōw. Co gorzyj GieKSa 
ôszkliwie przegrała tyż ōsmy finał Pucharu z Legiōm i ôstoł 
srogi niysmak. Nastympny sezon mody manszaft kludzōny 
bez reprezyntantōw Adama Ledwonia i Sławomira Wojcie-
chowskigo napoczōn blank dobrze, nale im dalij tym było 
gorzij. „Wojciech” chyciōł kontuzjo a „Ledka” sprzedali my do 
Bayeru Leverkusen. Miast grać ô majstra, napoczli my kukać 
na dōł tabele. Nale nojgorsze dziepiyro miało sie wyrobiać.

Na bezrok piyrszy roz ôd hań downa godali, co ślecemy 
z ligi. Ligowe kluby, kere posunyły sie nawet do sztrajku 
przeciwko Dziurowiczowymu PZPN ôboczyły jako GieKSa je 
słabo i pedziały, co ściepnōm nos z ligi. Chocioż manszaft 
Marka Koniarka pokozywoł ambicjo i determinacjo i na zi-
cher niy bōł nojgorszy, to nic niy poradziōł i po siedymnostu 
latach ślecioł z ekstraklasy.

Po spadko nasza prziszłość wyglōndała ćmawo a kalnie. Niy 
wiedzieli my ani eli wysztartujymy we drugij lidze w sezonie 
1999/2000. Na szczynście Dziurowicz przegroł welowaniy 
na prezesa PZPN i pedzioł, co jeszcze roz wkludzi GieKSa 
na salony. Na podzim na Bukowo prziszli nazod ex-fusbalo-
rze, skludziyli my tyż nowych, kere nos wzmocniyli. Grali my 
coroz to lepij i zajynli my na podzim czworty plac. Niystety 
mieli my siedym pōnktōw straty do piyrszyj dwōjki i Dziu-
rowicz pedzioł, co za Koniarka przidzie za trynera szpec ôd 
awansōw – Paweł Kowalski. Na jor ciśli my do przodku i wroz 
ze Ślōnskiym Wrocław wlyźli my do ekstraklasy. Nale skuli 
tego awansu, ô kery grali my tyż fōrt daleko ôd szpilplacu, 
mieli my coroz to wiynksze borgi.

Krōm tego, manszaft trynera Kaczmarka na jor 2001 roku 
szpiloł piyknie i rozdowoł karty na wiyrchu i na dole tabele. 
Nale dobro gra niy pomogła na borgi i tryner Kaczmarek 
poszoł weg, a za niego prziszoł Janusz Białek. Weg poszło 
tyż poru fusbalorzy, zakozali nom transferōw, ôroz ôdciynli 
nom woda, sztrom i gaz. Nale fusbalorze pokozali zocny Gie-
KSiarski charakter i niyspodzianie wlyźli do tajle, kero grała 
ô majstra (ekstraklasa miała wtynczos dwie tajle) i bezma 
awansowali do europejskich pucharōw. Yntliś skończyli my 
na szōstym placu, co kożdy mioł w zocy.

Po dwōch dobrych sezonach zdowało sie, co tyn trzeci 
2002/03 bydzie nojciynższy. W czyrwcu umarło sie Maria-
nowi Dziurowiczowi i żodyn niy wiedzioł, co bydzie dalij. 
GieKSa durś miała problymy z piyniyndzmi, weg poszło 
poru fusbalorzy i tryner Białek. Zaś godali, co ślecymy z ligi 
i zaś ôsobliwie manszaft pokozoł charakter, a kej wysztaj-
gowoł sie na lidera, to była richtiś sensacyjo. Na piykno 
gra dała pozōr firma „Dospel”, kero prziszła za sponsora 
strategicznego. Ino że kibice niy byli tymu rade, bo „Do-
spel” prziszoł ku ôszkliwyj idyji, coby wrazić swoje miano 
miast historycznego prawego miana klubu. Richtiś gańba, 
nale na szczynście szło ô tym przepōmnieć dziynki grze 
fusbalorzy. Manszaft trynera Żurka możno niy groł piyk-
nie nale fest skutecznie i zrobiōł wicemajstra rundy podzi-
mowyj. Po sześćiu latach doczkali my sie tyż GieKSiorzy 

we reprezyntacyji: Jacka Kowalczyka i Mirosława Sznauc-
nera. Chocioż na jor niy grali my tak dobrze, roz GieKSa 
sztopła srogo Wisła Krakōw trynera Kasperczaka, kero 
maszerowała po nastympnego majstra. Yntliś zajynli my 
trzeci plac i po ôśmiu latach zaś zagrali we europejskich 
pucharach.

Tyn ōsmy i jak dotychczos ôstatni medal sprawiōł co na-
poczli my sezon 2003/04 optymistycznie. Yntliś niy było 
godki ô utropach z piyniyndzmi i manszaft mōg richtować 
sie do szpilōw. Nale prezes Pyjter Dziurowicz zrobiōł feler, 
kej za Jana Żurka prziszoł robić za trynera Edward Lorens. 
Ciynko napoczli my liga i zgańbili my sie we Pucharze UEFA 
ze macedońskōm Cementarnicōm Skopje. Kibice jeszcze 
barzij znerwowali sie na trynera, kery po wysoko przegra-
nym szpilu z Łęcznōm pitnoł im i ciepnoł robota. Kej Żurek 
prziszoł nazod, to ôszkliwo atmosfera zrobiyła sie trocha 
lepszo, nale kryzysu ôpanować niy poradziōł. Zaś napo-
czły sie utropy z piyniyndzmi i małowiela chybło, a zaś 
by my ślecieli. Na siedym szpiltagōw do końca za trynera 
prziszoł Lechosław Olsza i utrzimoł nos we przedôstatnim 
szpiltagu.

Zouwizou, i tak my ślecieli. Swōj trzidziysty sezon we eks-
traklasie napoczli my uwożane za kandydata do spadku 
skuli coroz to gorszyj sytuacyji finansowo-ôrganizacyjnyj 
ôroz tego, co inksze kluby chciały nos wyciepać. Bez cōłki 
sezon dowali pozōr coby bohatyrski manszaft niy zrobiōł 
ich za bozna i niy utrzimoł sie. To, co sie wyrobiało na kō-
niec sezonu, to bōł epny skandal i lagramyncko korupcyjo. 
Na kōniec prezes Pyjter Dziurowicz poszoł do prokuratury, 
coby pedzieć cōłko prowda ô ôszkliwości polskigo fusbalu. 
To, co wyrobiało sie niyskorzyj, tōmpnyło niy ino fusbalo-
wym światym. GieKSie to niy pomogło, nale dziynki nom 
polski fusbal chocioż trocha doł sie rady ze korupcyjōm. 
Takigo frechownego wichlyrstwa jak wtynczos niyskorzyj już 
niy było. Nale żodyn by tyż niy pedzioł, co bydzie to ôstatni 
jak dotychczos sezon GieKSy we ekstraklasie a ôstatni szpil 
zagrali my ze manszaftym, z kerym zagrali my tyż piyrszy – 
ze Gōrnikiym Zobrze.  

Fusbalorze GKS Katowice przed finałym Pucharu Polski we 1986 r.  
Stojōm we raji ôd lewyj: Krzysztof Zając, Robert Sęk, Piotr Piekarczyk, Marek Biegun, Zbigniew Krzyżoś,  

Jerzy Kapias, Józef Łuczak, Piotr Nazimek, Marek Koniarek, Mirosław Kubisztal, Jan Furtok

majstrami po torze Zdzisława Strojka, niykere godali 
co to ino bez cufal. Nale to niy bōł cufal, co ukozoł 
rewanż piyrszego listopada 1994 roku. Chocioż 
do przerwy gospodorze ôdrobiyli straty, to we dru-
gij połowie manszaft Piekarczyka pokozoł charakter 
i po elwrze Walczaka wyciepoł ze pucharōw przi-
szłych weltmajstrōw: Zinedine’a Zidane, Bixente Li-
zarazu i Christophe’a Dugarry’ego. 

Niy ma sie co dziwować, co nasze fusbalorze 
zebrali tyż za 1994 rok prymije indywidualne. 
We plybiscycie katowickigo „Szportu” piyrszy 
roz Janusz Jojko szafnoł Fusbalorza Roku. „Piłka 
Nożno” wybrała za Trynera Roku ex aequo Pyjtra 
Piekarczyka i Pawła Janasa. Trynera GieKSy za suk-

cesy na miyndzynorodowyj binie, a trynera Le-
gii – na binie krajowyj. Beztōż „Orzech” ôstoł trze-
cim i ôstatnim (p-ojzie Łysko i Oreście Lenczyku) 
naszym trynerym, kerego trefiyła tako zoca.

Po udanyj rundzie podzimowyj, na Bukowyj richto-
wali sie coby ciepnōnć sie po majstra. Kupili my poru 
fusbalorzy kej ôroz, po szpicatych godkach, robota 
straciōł architykt naszych sukceōw – Pyjter Piekar-
czyk. Za niego prziszoł robić Jacek Gōralczyk nale 
niy poradziōł dać manszaftowi takigo blysku jak 
na podzim i zajynli my ino trzeci plac, a we finale Pu-
charu Polski przegrali z Legiōm we Warszawie. Zaś 
żol i stracono przileżitość. Niystety, sezon 1994/95 to 
bōł kōniyc naszyj „Złotyj Dekady”.  

„Nowo GieKSa” – napoczyncie
To, że GieKSa śleciała z ligi niy było jeszcze nojgorsze. Boli 
my sie, co bydymy musieli napoczynać ôd B-klasy. Yn-
tliś Stowarzyszenie Sympatykōw Klubu GKS Katowice 

„GieKSa”, dziynki szczodliwym ludziōm, zgłosiyło nowy GKS 
do czwortyj ligi. Za prezesa prziszoł dran Jan Furtok, a cyl to 
było prziś nazod do drugij ligi bez dwa lata. Chocioż kożdy 
sie boł jak to bydzie, tak naprowdy żodyn sie niy spodziywoł, 
co frekwencyjo na Bukowyj bydzie egal choby na nojwiynk-
szych manszaftach ekstraklasy. Fusbalorze kludzyni bez 
Henryka Gōrnika i Lechosława Olszy, kej już zebrali szprymy, 
tak po prowdzie to już na podzim byli zicher barażōw 
ô trzecio liga. Baraże ze BKS Bielsko-Biała bydymy spōminać 
choby skuli tego, co rewanż przi Bukowyj ôbejrzało bezma 
jedynoście tysiyncy norodu, cosik takigo niy przitrefiyło sie 
jeszcze na tym szczeblu, beztōż była ô tym godka niy ino 
we Polsce nale tyż i za granicōm.

Bez to, że bez czwortoligowy sezon przeszli my choby bu-
rza, kożdy mioł epne apetyty i żodyn niy myśloł, co ôsta-
nymy we trzecij lidze wiyncyj niż jedyn sezon. Na Bukowo 
prziszli nazod byli fusbalorze GieKSy, kere szpilali we piyr-
szyj lidze. Na trzecio liga to były „transferowe szlagry” i go-
dało sie, co Katowice majōm richtiś „Dream Team”. Nale 
ôkozało sie, co żodyn niy bydzie skłodoł broni, jak to było 
przōdzij. Na podzim gibko skludziyli my nazod Pyjtra Pie-
karczyka i na kōniec roku 2007 szafnyli my lidera grupy 
trzecij. Niystety na jor grali my ciynko i ôroz zdowało sie, 
co niy wlyzymy ani do barażōw. Na szczynście poradziyli 
my sie przełomać. Chocioż piyrszego placu my niy szafnyli, 
to wicelider tyż groł we barażu. Tukej nom sie podarziło, 
bo trefiyli my na KSZO Ostrowiec Świyntokrzyski, kery 
za korupcjo ślecioł do trzecij ligi, beztōż mogli my fajero-
wać drugi awans ze raje.

Chocioż żodyn tego niy pedzioł, chcieli my szafnōnć tyż trzeci 
awans, nale kożdy wiedzioł, co bydzie ciynżko – i szportowo 

i ôrganizacyjnie. Na poczōntku zdowało sie, co bydymy szpi-
lać ô ekstraklasa. Niystety, postrzodku rundy podzimowyj niy 
wygrali my żodnego ze siedmiu szpilōw i na kōniec roku byli 
my ino postrzodku tabele. Kej sie ôkozało, co możno sztajgo-
wać bydōm wiyncyj manszaftōw (skuli tego, co niykere kluby 
skorali i wyciepli z ekstraklasy), skludziyli my trzech ôbezna-
nych fusbalorzy i napoczli my jor tak, choby mieli my ścigać 
liderōw. Niystety szanse straciyli my na wyjozdach. 

Żodyn niy myśloł, co nastympne lata to bydzie walka ô prze-
trwaniy klubu. Miyndzy rokami 2008 i 2009 ôkozało sie, co 
hned zbankrōcymy i eli miasto by nom niy pomogło, mogło 
być już po ptokach. Na szczynście mody manszaft Adama 
Nawałki zdziwowoł cōłko Polska i z ôstatnigo placu, na ke-
rym my byli po rundzie podzimowyj, utrzimali my sie ani bez 
barażōw.

Przi Bukowyj kożdy mioł nadzieja, co za wynikami szporto-
wymi pōdzie tyż lepszo sytuacyjo finansowo, nale kej „Cen-
trozap” wycofoł sie z godki ô inwestowaniu, zaś napoczły sie 
finansowe utropy. Jasiu Furtok podoł sie do dymisje, za niego 
prziszoł Marek Worach, kery niy poradziōł ôpanować kryzysu. 
Nale ôsobliwie fusbalorze zaś pokozali GieKSiarsko natura 
i zrobiyli wszysko, coby kibice na podzim byli rade. Niystety 
durś niy szło znojś inwestorōw, skuli czego robota ciepnoł 
Nawałka, weg poszło tyż poru nojlepszych fusbalorzy. Sytu-
acyjo zrobiyła sie lagramyncko, a na poczōntku 2010 roku do 
dymisji podoł sie prezes Worach. Ferajn, kery kludziōł klub 
pytoł miasto, co by dało nom kuratora. Dziynki tymu pora-
dziyli my „sztopnōnć fojera” a nowy tryner Robert Moskal 
zbajstlowoł manszaft, kery na jor ôroz zaczōn szpilać ô eks-
traklasa, nale kej kontuzyje wziynły nom poru fusbalorzy, 
napoczli my przegrywać jedyn szpil za drugim. Yntliś aże do 
samego kōńca boli my sie, eli niy ślecymy zaś nazod do trzecij 
ligi. Na szczynście ku tymu niy prziszło, a kej sezon bōł fer-
tiś, przi poparciu miasta, „Centrozap” przejōn klub, a prezes 
Ireneusz Krōl ôzprowioł kibicōm jak to terozki bydzie piyk-
nie. Yntliś zaś bezma my niy zbankrōcili, aże drugi roz klub 
musioł wyretować ferajn kibicōw, skuli kerych we lato 2012 
Katowice przejynły ôdpedzialność za swōj klub.  

Wojoki 
światowego formatu
GKS Katowice – nojsilniyszy klub na świecie! To niy sōm 
żodne śniki, bery ani inksze bojki, to je gyszichta naszych 
zapaśnikōw. Ta sekcyjo kludzi swoje dzieje ze Orła Wełno-
wiec, kery fōngowoł jeszcze za zeszłyj Polski, a powstoł we 
1920 roku. Piyrsze majstry Polski po wojnie to byli Edward 
Dziewiōr i Jōzef Szmatloch. Kej Orzeł dokuplowoł do GKS-u 
Katowice, sekcyjo napoczła sie gibko rozwijać. Do Katowic 
skludzali my srogich zapaśnikōw ze inkszych klubōw, mieli 
my szyroke szkolyniy niy ino we klubie nale tyż i postrzōd 
szkolorzy. Dziynki tymu hned szafnyli my piyrsze medale 
we Polsce, Europie, na świecie i na Olimpiadach. Piyrszego 
indywidualnego majstra szafnoł we 1969 roku Bernard 
Szczepański. Wtynczos kożdego roku zapaśniki GKS-u ro-
biyli majstra. Postrzōd nich byli: Mirosław Dołgowicz, Sta-
nisław Krzesiński, Andrzej Supron, Henryk Bierła, Antoni 
Masternak, Henryk Tomanek, Witold Małdachowski, Jan 
Dołgowicz, Roman Kierpacz, Roman Bierła, Ryszard Szyper, 
Czesław Kowalik, Adam Kierpacz, Jerzy Kopański, Bogusław 
Klozik, Paweł Rozenbajger, Sławomir Zrobek, Jerzy Choro-
mański, Robert Banaś, Marian Borkowski, Andrzej Olszynka, 
Józef Tracz, Jarosław Siuj i Mariusz Przygoda. Cuzamyn bez 
dwajścia sztyry lata szafnyli 69 majstrōw Polski.

Kej pomyślymy, co niy roz zapaśniki GKS-u zajmowali cōłke 
podium danyj kategoryji wogowyj, to widzymy jak fest po-
radziyli my zdominować tyn szport. Do złotych medali do-
ciepali my jeszcze 50 strzybnych i 36 brōnzowych. Beztōż 
10 razy szafnyli my tyż Klubowego Majstra Polski i siedym 
razy Majstra Manszaftōw.

Nale bycie majstrami we Polsce naszym synkōm niy stykło. 
Zocnie reprezyntowali Polska i klub we Europie i na świecie. 
Na Mistrzostwach Europy szafnyli dwajścia sztyry medale 
(4-11-9) a majstra po dwa razy szafnyli Andrzej Supron (1975, 
1982) i Roman Kierpacz (1980, 1985).

Piykny urobek mōmy tyż na Mistrzostwach świata: sztyr-
noście medali (1-8-5). Nale przileżitość śpiywanio Mazurka 
Dąbrowskigo mioł ino Andrzej Supron (1979). Nojcynniyj-
sze medale ze Olimpiady we Moskwie we 1980 mōmy trzi. 
Wszyske strzybne a wygrali je Supron, Jan Dołgowicz i Ro-
man Bierła. Kej yntliś rozlecioł sie wielosekcyjny GKS Kato-
wice, nasze uwożane zapaśniki wziynli sprawy we swoje 
rynce i durś trynowali nojmodsze bajtle. Terozki zaś nazod 
trynujymy ich pod trōjkolowowōm fanōm, a nojwiynkszy 
sukces to 37 brōnzowy medal Mistrzostw Polski szafniynty 
we 2017 bez Marcela Kasperka.  

Majstry na szlyndzuchach
Hokejorzami GieKSami mogymy sie asić, egal eli rozchodzi 
sie o polsko liga abo zagraniczne szpile. Pamiyntać mu-
szymy, co wracōmy do medalowych tradycyji. Hokejowo 
sekcyjo Gōrnika 1920 Katowice sztartli we listopadzie 1949 
roku. Hokejorze ze Bogucic mieli swoja baza na Torkacie, 
chocioż gruba „Katowice” erbła tyn ôbiekt dziepiyro piynć 
lot niyskorzyj. Na poczōntku mieli ciynżko, poradzi przegrać 
dwudziestoma torami ze Fortunōm Wyry. Nale kej przeciśli 
sie ôd A-klasy, bez liga ôkryngowo aże do piyrszyj ligi, wtyn-
czos bez dziewiynć lot wygrali trzi złote, sztyry strzybne 
a dwa brōnzowe medale.

Kej sztartli Gōrniczy Klub Sportowy Katowice, hokejorze byli 
dziepiyro na czwortym placu. Nale wtynczos wysztajgowali 
sie nazod na podium na nastympne sześć lot, kej zaś wygrali 
trzi złote, dwa strzybne i jedyn brōnzowy. We 1970, krōm 
majstra szafnyli tyż Puchar Polski. Nale tukej sztopła dobro 
passa. Chocioż piynć lot niyskorzyj zaś szafnyli my trzeci plac, 
to na majstra prziszło nom czekać wiyncyj jak pōł storocza. 
Tukej trza tyż pedzieć, co hokejorze GieKSy musieli iś na po-
niywiyrka, kej Torkat zhajcowoł sie we 1973 roku.

We 1990 roku powstoł ôsobny klub, kery mianowoł sie Gōr-
nik 1920 Katowice. Miano miyniali mu jeszcze pora razy (Ka-
towicki Klub Hokejowy, Gōrnoślōnski Klub Hokejowy) nale 
yntliś hokejorze napoczli grać ô medale i bez dziewiynć lot 
szafnyli trzi strzybne i sztyry brōnzowe. Bez ôstatnie sześć se-
zonōw hokejorze wielosekcyjnyj GieKSy do swojij medalowyj 
kolekcyji dociepali dwa złote, jedyn strzybny i dwa brōnzowe, 
a do tego Superpuchar Polski. Nasz klub mo dwajścia ôziym 
medali (8-10-10) i we cōłkij Polsce wiyncyj mo ino Podhale 
Nowy Targ.  

GKS klubym miasta
Kej yntliś udało sie poskludzać utropy ôrganizacyjne pomału napoczła sie rajza hań, kaj byli my piyrwyj. Niystety durś niy 
udowało sie dōnść do ekstraklasy, chocioż ôsobliwie we sezonach 2016/18 i 2017/18 małowiela chybło, ino skuli ôszkli-
wych kōńcōw sezonu ôstoł zaś ino żol. Miast do elity po 12 rokach niyspodzianie ślecieli my do trzecij ligi, z keryj wy-
sztajgowali my sie po dwōch latach. Nale kożdy wiedzioł, co dyć to mo być ino etap nazyj rajzy do ekstraklasy, na kero 

„GieKSiorze” czekajōm już aże dziewiytnoście lot.  

